
QORAQALPOG‘ISTON RESPUBLIKASIDA 
QISHLOQ XO‘JALIGIDA YASHIL IQTISODIYOT 

SHAROITIDA EKOLOGIK EKSTERNALIYALARNI 
TARTIBGA SOLISH MEXANIZMLARINI 

Smaylova Zarafshan 
Berdaq nomidagi Qoraqalpoq davlat universiteti tayanch doktoranti.

https://orcid.org/0009-0005-0892-0201

Annotatsiya. Mazkur maqolada Qoraqalpog‘iston Respublikasi qishloq xo‘jaligida yuzaga kelayotgan ekologik 
eksternaliyalar hamda ularni yashil iqtisodiyot tamoyillari asosida tartibga solish masalalari tadqiq etilgan. Tadqiqotda 
hududning tabiiy-iqlim xususiyatlari, Aralbo‘yi mintaqasiga xos ekologik muammolar va qishloq xo‘jaligi ishlab chiqarishining 
atrof-muhitga ta’siri tahlil qilindi. Qishloq xo‘jaligi faoliyati natijasida yuzaga kelayotgan salbiy ekologik eksternaliyalar 
aniqlanib, ularni kamaytirishda yashil iqtisodiy mexanizmlarning ahamiyati asoslab berildi. Tadqiqot natijasida ekologik 
soliqlar, rag‘batlantiruvchi subsidiyalar va resurs tejamkor texnologiyalarni joriy etish orqali eksternaliyalarni tartibga 
solish bo‘yicha ilmiy-amaliy takliflar ishlab chiqildi.

Kalit soʻzlar: qishloq xo‘jaligi, yashil iqtisodiyot, ekologik eksternaliyalar, barqaror rivojlanish.
Abstract. This article investigates the environmental externalities arising in the agricultural sector of the Republic of 
Karakalpakstan and examines their regulation based on green economy principles. The study analyzes the natural and 
climatic conditions of the region, the environmental problems specific to the Aral Sea area, and the impact of agricultural 
production on the environment. The negative environmental externalities caused by agricultural activities are identified, 
and the significance of green economic mechanisms in mitigating them is substantiated. Based on the findings, scientific 
and practical recommendations are proposed for regulating these externalities through environmental taxes, incentive-
based subsidies, and the implementation of resource-efficient technologies.

Key words: agriculture, green economy, environmental externalities, sustainable development.
Аннотация. В данной статье исследуются экологические экстерналии, возникающие в сельском хозяйстве 
Республики Каракалпакстан, а также рассматриваются вопросы их регулирования на основе принципов 
зеленой экономики. В работе проанализированы природно-климатические особенности региона, экологические 
проблемы, характерные для Приаралья, а также влияние сельскохозяйственного производства на окружающую 
среду. Основные негативные экологические экстерналии, возникающие в результате сельскохозяйственной 
деятельности, выявлены, и обоснована роль механизмов зеленой экономики в их сокращении. На основе 
результатов исследования предложены научно-практические рекомендации по регулированию этих экстерналий 
посредством экологических налогов, стимулирующих субсидий и внедрения ресурсосберегающих технологий.

Ключевые слова: сельское хозяйство, зеленая экономика, экологические экстерналии, устойчивое развитие.

K I R I S H
So‘nggi yillarda global miqyosda iqlim o‘zgarishi, tabiiy resurslarning cheklanganligi va ekologik 

muvozanatning buzilishi qishloq xo‘jaligini rivojlantirishda yangi yondashuvlarni talab etmoqda. Ayniqsa, atrof-
muhitga yuqori darajada bog‘liq bo‘lgan qishloq xo‘jaligi tarmog‘ida ishlab chiqarish samaradorligini ekologik 
barqarorlik bilan uyg‘unlashtirish dolzarb masalalardan biri hisoblanadi. Qoraqalpog‘iston Respublikasi Aralbo‘yi 
mintaqasida joylashgan bo‘lib, bu hududda yerlarning sho‘rlanishi, suv resurslari tanqisligi, tuproq degradatsiyasi 
va ekologik muammolar qishloq xo‘jaligi rivojlanishiga ta’sir ko‘rsatmoqda. Qishloq xo‘jaligi faoliyati natijasida 
yuzaga kelayotgan salbiy ekologik eksternaliyalar — ya’ni ishlab chiqarish jarayonida vujudga kelib, iqtisodiy 

subyektlar tomonidan to‘liq hisobga olinmayotgan ekologik zararlar — jamiyat zimmasiga yuklanmoqda.  Mazkur 
sharoitda yashil iqtisodiyot tamoyillari asosida qishloq xo‘jaligini rivojlantirish, resurslardan oqilona foydalanish 
va ekologik eksternaliyalarni tartibga solish muhim ahamiyat kasb etadi. Shu bilan birga, Qoraqalpog‘iston 
Respublikasi sharoitida ekologik eksternaliyalarni iqtisodiy mexanizmlar orqali tartibga solish masalasi yetarli 
darajada ilmiy tadqiq etilmagan. Shu sababli ushbu maqolada qishloq xo‘jaligida yashil iqtisodiyot sharoitida 
ekologik eksternaliyalarni tartibga solish mexanizmlarini takomillashtirish masalalari ilmiy jihatdan o‘rganiladi.

M A V Z U G A  O I D  A D A B I Y O T L A R  S H A R H I
So‘nggi yillarda qishloq xo‘jaligida yashil iqtisodiyot tamoyillarini joriy etish va ekologik eksternaliyalarni 

tartibga solish masalalari jahon ilmiy tadqiqotlarining muhim yo‘nalishlaridan biriga aylangan. Ayniqsa, 
ekologik barqarorlik, resurslardan oqilona foydalanish va atrof-muhitga salbiy ta’sirlarni kamaytirish masalalari 
rivojlanayotgan hududlar uchun dolzarb hisoblanadi.

Iqtisodiy nazariyada ekologik eksternaliyalar masalasi ilk bor A. Pigou tomonidan asoslab berilgan bo‘lib, u 
atrof-muhitga yetkazilgan zararlarni ichkilashtirish orqali bozor muvozanatini ta’minlash mumkinligini ta’kidlaydi. 
Ushbu yondashuv qishloq xo‘jaligida ekologik soliqlar, subsidiyalar va kompensatsion mexanizmlarni joriy 
etishning nazariy asosini tashkil etadi.

Keyingi tadqiqotlarda R. Kouz ekologik eksternaliyalarni tartibga solishda mulk huquqlarining aniqligi 
va muzokaralarning ahamiyatini ilgari suradi. Ushbu yondashuv qishloq xo‘jaligida yer va suv resurslaridan 
foydalanishda institutsional mexanizmlarni takomillashtirish zarurligini ko‘rsatadi.

Yashil iqtisodiyot konsepsiyasi doirasida olib borilgan ilmiy ishlar ekologik va iqtisodiy manfaatlar uyg‘unligini 
ta’minlashga qaratilgan. BMT va Jahon banki tadqiqotlarida qishloq xo‘jaligida ekologik toza texnologiyalarni 
joriy etish, qayta tiklanuvchi resurslardan foydalanish va ekologik samaradorlikni oshirish yashil iqtisodiyotning 
asosiy yo‘nalishlari sifatida e’tirof etiladi.

MDH va Markaziy Osiyo mamlakatlari bo‘yicha olib borilgan tadqiqotlarda ekologik eksternaliyalar ko‘proq 
suv tanqisligi, tuproq degradatsiyasi va iqlim o‘zgarishi bilan bog‘liq holda tahlil qilinadi. Ushbu omillar qishloq 
xo‘jaligi ishlab chiqarish samaradorligiga bevosita ta’sir ko‘rsatishi ilmiy jihatdan asoslab berilgan.

O‘zbekiston olimlarining tadqiqotlarida qishloq xo‘jaligida ekologik muammolar, xususan, yerlarning 
sho‘rlanishi, suvdan samarasiz foydalanish va agroekotizimlar barqarorligining pasayishi masalalariga alohida 
e’tibor qaratilgan. Ushbu ilmiy ishlar ekologik eksternaliyalarni iqtisodiy mexanizmlar orqali tartibga solish 
zarurligini ko‘rsatadi.

Qoraqalpog‘iston Respublikasi bo‘yicha olib borilgan ilmiy tadqiqotlarda Orolbo‘yi hududining ekologik 
xususiyatlari, iqlim sharoitining murakkabligi va qishloq xo‘jaligi faoliyatining atrof-muhitga ta’siri muhim omil 
sifatida qayd etiladi. Mazkur hududda yashil iqtisodiyot tamoyillarini joriy etish ekologik xavflarni kamaytirish va 
barqaror rivojlanishni ta’minlashning muhim sharti sifatida baholanadi.

Xorijiy va mahalliy adabiyotlar tahlili shuni ko‘rsatadiki, qishloq xo‘jaligida ekologik eksternaliyalarni tartibga 
solish mexanizmlarini takomillashtirish yashil iqtisodiyot sharoitida barqaror rivojlanishga erishishning muhim 
omili hisoblanadi. Shu bois, Qoraqalpog‘iston Respublikasi misolida mazkur masalani chuqur o‘rganish ilmiy va 
amaliy ahamiyat kasb etadi.

T A D Q I Q O T  M E T O D O L O G I YA S I
Tadqiqot jarayonida umumilmiy va maxsus usullardan foydalanildi. Jumladan, iqtisodiy tahlil va sintez, 

statistik tahlil, qiyosiy tahlil, mantiqiy yondashuv, empirik baholash usullari qo‘llanildi. Tadqiqotning axborot 
bazasini O‘zbekiston Respublikasi Davlat statistika qo‘mitasi, Qoraqalpog‘iston Respublikasi statistika 
boshqarmasi ma’lumotlari, normativ-huquqiy hujjatlar, mahalliy va xorijiy olimlarning ilmiy ishlari tashkil etdi.

T A H L I L  V A  N A T I J A L A R
Qishloq xo‘jaligi faoliyati insoniyat uchun oziq-ovqat, xomashyo va ish o‘rinlari yaratish bilan birga, 

atrof-muhitga salbiy ta’sir ko‘rsatadigan ekologik eksternaliyalarni ham yuzaga keltiradi. Eksternaliya — bu 
iqtisodiy subyektning faoliyati natijasida yuzaga kelgan, bozor narxiga kirmaydigan va jamiyat yoki tabiatga 
zarar yetkazadigan yoki foyda keltiradigan salbiy yoki ijobiy oqibatlardir. Qishloq xo‘jaligida ular turli shakllarda 
namoyon bo‘ladi va hududiy, tabiiy-iqlim sharoitlariga qarab farq qiladi.

Ilmiy-nazariy manbalarda qishloq xo‘jaligi ekstensiyalarini avvalo salbiy va ijobiy bo‘yicha tasniflash 
tavsiya etiladi. Salbiy eksternaliyalar qishloq xo‘jaligi ishlab chiqarish jarayonida tuproq degradatsiyasi, suv 
resurslarining ifloslanishi, agroximik moddalarning tabiiy ekotizimga zarar yetkazishi kabi holatlarni o‘z ichiga 
oladi. Masalan, mineral o‘g‘itlar va pestitsidlarning haddan ortiq qo‘llanilishi suv havzalarini ifloslantiradi va 

biologik xilma-xillikka salbiy ta’sir ko‘rsatadi. Shu bilan birga, salbiy eksternaliyalar moliyaviy jihatdan fermerlar 
tomonidan to‘liq qoplanmaydi va jamiyatga ortiqcha yuk sifatida tushadi.

Ijobiy eksternaliyalar esa, aksincha, atrof-muhitga yoki jamiyatga foyda keltiradigan holatlar. Masalan, 
agroforestrik tizimlar tuproq eroziyasini kamaytiradi, biologik xilma-xillikni saqlashga xizmat qiladi yoki qishloq 
hududlarida turizm va ekologik xizmatlarni rivojlantirishga imkon yaratadi.

Qishloq xo‘jaligi ekstensiyalarining tabiiy resurslarga bog‘liqligi ularni hududiy va ekologik sharoitlar bilan 
bog‘liq tasniflashni talab qiladi. Masalan, Aralbo‘yi hududida suv resurslarining tanqisligi va tuproq sho‘rlanishi 
muammolari salbiy eksternaliyalarni kuchaytiradi. Shuningdek, intensiv qishloq xo‘jaligi texnologiyalari va yangi 
sug‘orish usullari salbiy ta’sirlarni kamaytirish yoki ijobiy ekstensiyalarni oshirish imkonini beradi.

Ilmiy adabiyotlar asosida qishloq xo‘jaligidagi ekologik eksternaliyalarni quyidagi asosiy guruhlarga ajratish 
mumkin:

- Tuproq bilan bog‘liq eksternaliyalar: eroziya, sho‘rlanish, unumdorlikning pasayishi.
- Suv resurslari bilan bog‘liq eksternaliyalar: ifloslanish, ortiqcha suv sarfi, bioxilma-xillikning pasayishi.
- Havo bilan bog‘liq eksternaliyalar: pestitsidlar va ammoniy oksidi chiqarilishi, havoning ifloslanishi.
- Bioxilma-xillik va ekosistema xizmatlari bilan bog‘liq eksternaliyalar: biologik xilma-xillikning kamayishi, 

tabiiy polinatsiya xizmatlarining pasayishi.
- Ijtimoiy-iqtisodiy eksternaliyalar: qishloq hududlarida ish o‘rinlari, ekoturizm, ekologik ta’lim va sog‘liqni 

saqlashga ta’sir.
Qishloq xo‘jaligidagi ekologik eksternaliyalarni ilmiy-nazariy jihatdan tasniflash — ularni aniqlash, o‘lchash 

va tartibga solishning asosidir. Ushbu tasnif hududiy xususiyatlar, ishlab chiqarish intensivligi va yashil iqtisodiyot 
tamoyillarini hisobga olgan holda amalga oshiriladi. Eksternaliyalarni tizimli tahlil qilish orqali ekologik va 
iqtisodiy muvozanatni ta’minlash, qishloq xo‘jaligini barqaror rivojlantirish va yashil iqtisodiyot mexanizmlarini 
samarali tatbiq etish imkoniyati yaratiladi.

O‘tkazilgan tahlillar shuni ko‘rsatadiki, Qoraqalpog‘iston Respublikasi sharoitida ekologik muammolarni 
hal etmasdan turib qishloq xo‘jaligini barqaror rivojlantirish mumkin emas. Yashil iqtisodiyot tamoyillariga 
asoslangan yondashuv ekologik va iqtisodiy manfaatlarning muvozanatini ta’minlash imkonini beradi.

Eksternaliyalarni tartibga solishda davlatning roli muhim bo‘lib, fiskal va institutsional mexanizmlarni 
takomillashtirish talab etiladi. Shu bilan birga, fermer xo‘jaliklari va qishloq xo‘jaligi subyektlarining ekologik 
mas’uliyatini oshirish ham muhim ahamiyatga ega.

Tahlillar shuni ko‘rsatadiki, Qoraqalpog‘iston Respublikasida qishloq xo‘jaligi faoliyati bilan bog‘liq asosiy 
salbiy ekologik eksternaliyalar quyidagilardan iborat:

- suv resurslaridan samarasiz foydalanish natijasida suv taqchilligining kuchayishi;
- mineral o‘g‘itlar va kimyoviy vositalardan ortiqcha foydalanish tufayli tuproq unumdorligining pasayishi;
- sho‘rlanish va yer degradatsiyasi jarayonlarining tezlashuvi;
- bioxilma-xillikning qisqarishi.
Mazkur eksternaliyalar qishloq xo‘jaligi ishlab chiqarish tannarxida aks etmasdan, ekologik va ijtimoiy zarar 

sifatida namoyon bo‘lmoqda. Bu esa bozor mexanizmlarining mukammal ishlamasligidan dalolat beradi. 
Yashil iqtisodiyot sharoitida ekologik eksternaliyalarni tartibga solish quyidagi iqtisodiy mexanizmlar orqali 

amalga oshirilishi mumkinligi asoslab berildi:
- ekologik soliqlar va to‘lovlar;
- resurs tejamkor texnologiyalarni joriy etishni subsidiyalash;
- yashil investitsiyalarni rag‘batlantirish;
- ekologik standartlar va sertifikatlash tizimlarini rivojlantirish.

X U L O S A  V A  T A K L I F L A R
Tadqiqot natijalari asosida quyidagi xulosalar chiqarildi:
1.	 Qoraqalpog‘iston Respublikasida qishloq xo‘jaligi ekologik eksternaliyalar bilan bog‘liq yuqori xavf 

darajasiga ega;
2.	 Yashil iqtisodiyot tamoyillari eksternaliyalarni kamaytirishning samarali vositasi hisoblanadi;
3.	 Ekologik soliqlar, rag‘batlantiruvchi subsidiyalar va resurs tejamkor texnologiyalarni qo‘llash 

eksternaliyalarni tartibga solishda muhim ahamiyat kasb etadi.
Taklif etilgan mexanizmlar hududning ekologik barqarorligini ta’minlash bilan birga, qishloq xo‘jaligi 

samaradorligini oshirishga xizmat qiladi.

